
	RHAGLEN CYDNABOD GORUCHWYLIAETH YMCHWIL



[bookmark: _Hlk531877273][bookmark: _Hlk534810954][bookmark: _Hlk517345295]TAFLU GOLEUNI.
CYDNABOD ARFER DDA.

[bookmark: _Hlk21081367]Mae gan oruchwylwyr rôl bwysig i’w chwarae o ran dylanwadu ar siawns ymgeiswyr doethuriaeth o gwblhau erbyn y dyddiad gofynnol, o ran sicrhau ansawdd eu gwaith terfynol ac, yn bwysicaf oll, o ran siapio eu profiadau fel myfyrwyr ymchwil. Felly, mae’n anodd gorbwysleisio pa mor bwysig yw goruchwyliaeth ymchwil dda. Ond yn aml, nid yw’n derbyn cydnabyddiaeth.
Er mwyn amlygu pwysigrwydd goruchwyliaeth ymchwil, mae Cyngor y DU dros Addysg Graddedigion, mewn partneriaeth ac yn dilyn ymgynghori sylweddol gyda’r gymuned ôl-raddedig, wedi datblygu’r Rhaglen Cydnabod Goruchwyliaeth Ymchwil.
Mae’r rhaglen yn amlygu ffurf o ymarfer academaidd nad yw’n cael ei werthfawrogi’n ddigonol bob amser. Mae’n cynnig fframwaith lle gall sefydliadau ddatblygu arfer dda o ran cefnogi goruchwyliaeth. Mae’n darparu llwybr tuag at gydnabyddiaeth ar gyfer y miloedd o oruchwylwyr sy’n gweithio’n fedrus ac yn ddiwyd mewn sefydliadau addysg uwch ar draws y DU.
Yn ogystal â galluogi goruchwylwyr i ddangos eu gallu i gydweithwyr ac ymgeiswyr, gobeithiwn y bydd yn helpu i wella arferion drwy annog goruchwylwyr i gydnabod eu harbenigeddau presennol ac i  ddatblygu eu harferion personol drwy fyfyrio.

[bookmark: _Toc49931339]Sut i Ymgeisio am Gydnabyddiaeth
Er mwyn derbyn cydnabyddiaeth, mae angen i chi gyflwyno adroddiad ysgrifenedig yn darparu tystiolaeth bod eich ymarfer personol yn cyd-fynd gyda phob un o’r meini prawf o fewn y Fframwaith Arferion Goruchwyliol Da.
[bookmark: _Toc49931340]Y Broses Ymgeisio
	1. Myfyrio
	
	2. Ymgeisio
	
	3. Adolygu

	Ysgrifennwch gofnod myfyriol o’ch arferion goruchwyliol mewn perthynas â’r Fframwaith Arferion Goruchwyliol Da.
	
	Unwaith y byddwch wedi cwblhau eich myfyrio, gallwch ddewis ymgeisio am gydnabyddiaeth. Er mwyn gwneud hyn, mae’n rhaid i chi gasglu geirdaon a thalu ffi ymgeisio.
	
	Bydd panel o ddau yn adolygu eich cais. Waeth beth fo’r canlyniad, byddwch yn derbyn adborth cynhwysfawr ac adeiladol.



[bookmark: _Toc49931341]Cwblhau eich Myfyrio
Cyfeiriwch at y Canllaw Myfyrio— a ddarperir gyda’r arweiniad hwn yn y Pecyn Myfyrio ac Ymgeisio - am arweiniad ynglŷn â chwblhau adroddiad myfyriol o’ch arferion goruchwyliol ar sail tystiolaeth.

[bookmark: _Toc49931342]Geirdaon Personol a Dilysu
Er mwyn dilysu eich adroddiad myfyriol, mae angen i chi enwebu dau ganolwr i roi geirda personol i chi: 
· Un cyn-ymgeisydd doethurol.
· Un cydweithiwr sy’n ymwybodol o’ch arferion goruchwyliol (er enghraifft, cyd-oruchwyliwr).
[bookmark: _Hlk22652018]
Ni ddylai’r geirdaon fod yn fwy na 500 gair o hyd, a dylent gadarnhau eich adroddiad, ac ychwanegu ato lle bo’n briodol.
Eich cyfrifoldeb chi yw cysylltu gyda chanolwyr ac i ofyn iddynt ddilysu eich adroddiad myfyriol.
Unwaith y byddwch wedi’u casglu, atodwch y geirdaon a’u cyflwyno ynghyd â’ch cais.

[bookmark: _Toc49931343]Ffi Ymgeisio
Codir ffi ymgeisio fesul cais. Mae’r ffi ymgeisio yn £75.
Mae’n rhaid talu’r ffi wrth gyflwyno cais drwy wefan Rhaglen Cydnabyddiaeth Goruchwylio Ymchwil a chyn i’r cais gael ei adolygu.
	Os nad yw’r cais yn Bodloni’r Meini Prawf, bydd y ffi yn cael ei ad-dalu.



	[bookmark: _Toc49931344]Cyflwyno eich Adroddiad Myfyriol Cyflawn
Unwaith y byddwch wedi’i chwblhau, anfonwch eich Ffurflen Adroddiad Myfyriol ynghyd â’ch Geirdaon Personol  at:
supervision.ukcge.ac.uk/apply




[bookmark: _Toc49931345]Sut caiff y Cais ei Adolygu
Bydd eich cais yn cael ei adolygu gan gymheiriaid gan banel o ddau a fydd yn gyfarwydd â goruchwylio gwaith ymchwil a’r Fframwaith Arferion Goruchwyliol Da.
Er mwyn cynnal yr adolygiad, bydd pob aelod o’r panel yn gwerthuso eich cais yn unigol yn erbyn yr un canllawiau a roddwyd i chi. Ar gyfer pob un o’r deg maen prawf, bydd yr adolygwyr yn ystyried a yw eich cais yn darparu digon o dystiolaeth ar gyfer pob maen prawf yn eich arferion goruchwyliol.
Canlyniadau’r Adolygiad
Ceir tri chanlyniad posibl yn dilyn yr adolygiad:
Wedi Bodloni’r Meini Prawf
Os bydd y ddau adolygwr yn penderfynu bod eich cais yn darparu tystiolaeth ddigonol, rhoddir canlyniad yn nodi eich bod wedi Bodloni’r Meini Prawf, a byddwch yn dod yn Oruchwyliwr Ymchwil Cydnabyddedig gan UKCGE.
Wedi’i Gyfeirio
Os mai un adolygwr yn unig sy’n penderfynu nad yw eich cais yn darparu tystiolaeth ddigonol, bydd yn cael ei anfon at Safonwr i wneud penderfyniad terfynol ar y cais.
Heb Fodloni’r Meini Prawf
Os bydd y ddau adolygwr yn penderfynu nad yw eich cais yn darparu tystiolaeth briodol, rhoddir canlyniad yn nodi eich bod Heb Fodloni’r Meini Prawf. Yn yr achos hwn, bydd y cais yn cael ei ddychwelyd atoch gydag adborth yn ymwneud ag unrhyw addasiadau/ychwanegiadau gofynnol er mwyn darparu tystiolaeth briodol.

[bookmark: _Toc49931346]Hysbysiad yn nodi’r Canlyniad
Byddwch yn derbyn hysbysiad yn nodi canlyniad eich cais am gydnabyddiaeth o fewn tri mis i’r dyddiad cau ar gyfer cyflwyno ceisiadau.
Bydd yr hysbysiad yn cael ei anfon at y cyfeiriad e-bost a roddwyd wrth gyflwyno eich cais.
Canlyniad y Broses Apêl
Os oedd y panel adolygu gwreiddiol yn nodi eich bod Heb Fodloni’r Meini Prawf, ond os nad yw’r cais wedi cael ei anfon at y Safonwr i’w adolygu ymhellach, gallwch apelio canlyniad eich cais.
Yn yr achos hwn, bydd eich cais yn cael ei anfon at y Safonwr i’w adolygu. Mae penderfyniad y Safonwr yn derfynol.

Ail gyflwyno eich Cais
Os nad oedd eich cais yn Bodloni’r Meini Prawf, gallwch ddefnyddio’r adborth gan y panel adolygu i ddiweddaru ac ail gyflwyno eich cais.
Pe byddech chi’n dewis ail gyflwyno, nid oes angen talu ffi ymgeisio pellach.

